
WÓLBNY PROGRAM CDU W BUDYŠINJE K WÓLBAM MĚŠĆANSKEJE RADY A WJESNEJE RADY 2024 

BUDYŠIN – HROMADŹE WUHOTOWAĆ 
Dnja 9. junija 2024 maće Wy, lube Budyšanki a lubi Budyšenjo, wólbu. Maće móžnosć, so wo wobstajny postup 
starać – ze swojej dowěru a ze swojim hłosom za kandidatki a kandidatow CDU Budyšin. 

Na čož móžemy zhromadnje hordźi być. 
Naše město ma wosebity wuznam: Budyšin nima jako wulke wokrjesne město jenož impulsy za swójske wuwiće, 
ale tež za cyły region dawać. Jenož z hospodarsce sylnym Budyšinom móžetej so město kaž tež jeho wokolina 
wudźeržliwje wuwiwać. 

Hač dotal njejsmy wot strukturneje změny profitować móhli. Z wuspěchom lěta 2023, zo natwari so hłowny 
campus twarskeho slědźenskeho centruma „Living Art of Building“ w Budyšinje, wotewru so nowe wulkotne 
móžnosće za město. Wjace hač 200 milionow eurow inwesticijow matej město a jeho bliska wokolina k 
dispoziciji.  To je naš zakład, zo bychmy tute wuspěšne wuwiće našeho města zawěsćili. 

Ze zahoritosću, energiju a rozumom smy z wobydlerkami a wobydlerjemi, předewzaćemi a towarstwami a 
měšćanskim zarjadnistwom wusko a dowěrliwje hromadźe dźěłali a budźemy to dale činić, zo bychmy slědowace 
předewzaća we wobłukach žiwjenje, bydlenje a dźěło w Budyšinje zwoprawdźili. 

Žiwy być w Budyšinje 
Budyšin je wjace hač město. Budyšin je domizna ca. 38.000 Budyšankow a Budyšanow – kóždeje staroby, 
wšelakich biografijow a rozdźělnych žiwjenskich modelow. Wšitkich jednoća jedne přeće: bydlić w atraktiwnym 
měsće . My, kandidatki a kandidaća CDU Budyšin, chcemy so skutkownje za lěpšu žiwjensku kwalitu w Budyšinje 
zasadźeć. Smy sej serbskeje identity a kultury w měsće wědomi a spěchujemy zhromadnosć tutoho jónkrótneho 
kulturneho wobohaćenja. 

Za sćěhowace předewzaća budźemy so wosebje angažować: 

• saněrowanje wyše šule Dr.-Salvadora-Allendeho 
• twar wohnjowoborneje gratownje w Słonej Boršći 
• twar ćěłozwučowarnje z třomi polemi, zo by so potrjeba towarstwow a šulow zawěsćiła 
• konsekwentna digitalizacija zarjadniskich procesow mjez zarjadnistwom a wobydlerjemi, na př. 

digitalizacija přizjewjenja do pěstowarnje, twarskich próstwow a přizjewjenja njedostatkow 
• wutwar marketinga za pozitiwny wonkowne wuskutkowanje a hospodliwy wustup města 
• dalše wožiwjenje nutřkowneho města ze wšej swojej wšelakorosću 
• wutwar dobreho zhromadneho dźěła z wosadami w našim měsće 
• wutworjenje poskitka k přiswojenju serbskeje rěče na měšćanskich šulach 
• dalewjedźenje rozmołwow mjez měšćanskimi dźělemi, zo bychmy so direktnje mjez sobu w Budyšinje 

rozmołwjeli 
• zarjadowanje dalšich wjesnych radow a radow měšćanskich dźělow  
• skrućenje poskitkow za seniorow; etablěrowanje čestnohamtskeho zamołwiteho za seniorow 
• polěpšenje poskitkow za młodostnych 
• wutworjenje wobdźělenskeho formata za młodźinu našeho města 
• zetkanišćow pod hołym njebjom za wšitke Budyšanki a Budyšanow z ławkami a WLAN-přistupom 
• runoprawne předstajenje serbskeje rěče w publikacijach města 
• spěchowanje Budyšina jako kulturny centrum 

• dalše zasadźenje za přinoški w pěstowarni  
• polěpšenje kolesowarskich pućow a wutworjenje parkowanskich móžnosćow za kolesa 
• přewjedźenja wobydlerskeho naprašowanja, zo bychu wo twarje Sprjewineho mosta rozsudźili 
• wuwiwanje škitnych naprawow před horcotu (wozelenjenje, powodźowanje / fontany, wochłódnjenje z 

štomami, připrawy za pokrjepjenje, škitne rumy před ćopłoty) 
• dalši wutwar spjateho jězora jako bliskowočerstwjenišćo 
• podpěry towarstwow a čestnohamtskeho zastojnstwa 
• wutworjenje „hasy korčmow w lěću“ z mało wobchadom (modelowy pospyt Hrodowska hasa) 

Bydlić w Budyšinje 
Bydlić a dźěłać dyrbimy hromadźe zwjesć. Hdźež maja nowe dźěłowe městna nastać, dyrbi tež wotpowědny 
poskitk bydlenja być – we formje jednoswójbnych kaž tež wjaceswójbnych domow. Trjebamy za to šěroko 
zapołoženy poskitk za kóždu móšeń a za rozdźělne naroki. Nimo toho dyrbi so z wotpowědnej wobchadnej 
infrastrukturu ličić. 

Za sćěhowace předewzaća budźemy so wosebje angažować: 

• přesadźenje spěchowanskeje kónčiny „Južne nutřkowne město“ za atraktiwny areal mjez Lawskimi 
hrjebjemi a Schillerowymi zelenišćemi – inkluziwnje saněrowanje rozpadanych domow 

• wutworjenje atraktiwnych wotnajenskich poskitkow přez měšćansku bydlenjotwarsku towaršnosć za 
wšitke generacije 

• wotkryće twarskich ležownosćow za swójby 
• polěpšenje škita před wulkej wodu 
• wutworjenje wěstych wobchadnych pućow před šulemi a seniorowymi domami 
• realizacija chódnikow bjez barjerow 
• realizacija wažnych a nuznych infrastrukturnych projektow (na př. Słonoboršćanska dróha w Słonej 

Boršći, Sydlerski puć w Hornjej Kinje) 
• polěpšenje zjawneho porjada a čistoty města 

Dźěłać w Budyšinje 
Za Budyšin skića so šansa, trajnje dale rosć. My jako CDU chcemy tutón rozrost spěchować a stajenske šruby, 
kotrež mamy, zamołwiće wužiwać, zo bychmy tutón róst spěchowali. Při tym płaći, spěchowanske móžnosće EU, 
Zwjazka, kraja a wokrjesa eficientnje wužiwać. Za to trjebaja w zarjedźe jasny management za zwěsćenje, 
zapodaće a zwoprawdźenje spěchowanskich programow. Skrućimy regionalne projekty w globalizowanym 
swěće. 

Za sćěhowace předewzaća budźemy so wosebje angažować: 

• wuwiće projektow we wokolinje LAB „Living Art of Building“ 
• podpěra iniciatiwy k elektrifikaciji železniskeje čary, zo bychu so eficientniše zwiski wutworili. 
• podpěra iniciatiwow za wutwar A4 hač do Budyšina 
• wutworjenje nowych přemysłowych přestrjenjow 
• zasydlenje předewzaćow a organizacijow kreatiwneho hospodarstwa 
• zesylnjenje hospodarskeho spěchowanja 
• organizacija branšowych zetkanjow k eficientnišemu splećenju tudyšich předewzaćow 

Waš wotum za Budyšin, Waš votum za nas. 
Budyšin je rjane a sylne město. Město, kotrehož wobydlerki a wobydlerjo su sej zasłužili, dóstać to najlěpše za 
swoje wosobinske žiwjenje. Naš program za Budyšin wobsahuje konserwatiwne, liberalne a křesćansko-socialne 
stejišća. 

Wabimy za wysoke wólbne wobdźělenje 9. junija 2024 a wo Waš hłós za sylnu CDU. Chcemy postup za Budyšin 
docpěć. 

Spožčće nam Wašu dowěru! 

Waše 
CDU Budyšin 

